Cyngor Cymuned Llanrug
Cofnodion o’r cyfarfod a gynhaliwyd am 7 o’r gloch nôs Fawrth, 20fed o Ragfyr 2011, yn Y Sefydliad Coffa, Llanrug.
1. Croesawodd y Cadeirydd bawb i’r cyfarfod.
2.
Yn bresennol: Cyngh. Hefin Jones (HJ), Cyngh. Avril Jones (AJ), Cyngh. Richard Robinson (RR), Cyngh. Nan Humphreys (NH), Cyngh. Delyth Tomos (DT), Cyngh. Clifford Williams (CW), Cyngh. Goronwy Hughes (GH), Cyngh. Meryl Green (MG), Cyngh. Rhian Thomas (RhT) ac Emma Williams (clerc). 
Ymddiheuriadau: Cyngh. Eryl Roberts (ER), Cyngh. Meirwen Lloyd (ML), Cyngh. Alan Pritchard (AP), Cyngh. Dylan Jones (DJ) a’r Cyngh. Brian Jones (BJ).
3.
Datgan Buddiant Personol: I’w datgelu fel y maent yn codi.

4.
Cadarnhau Cofnodion: Cadarnhawyd cofnodion Tachwedd.
5.
Materion yn codi o’r cofnodion: Aethpwyd drwy’r cofnodion a gwnaethpwyd y sylwadau canlynol:

· Trafodwyd cais CW i newid noson cyfarfodydd y Cyngor. Wedi trafodaeth, teimlwyd nad oedd cyfarfod unrhyw noson arall yn mynd i fod yn hwylus i bawb, felly penderfynwyd cadw at gyfarfod ar nôs Fawrth. Cydnabyddwyd ei bod yn anodd iawn ceisio mynychu pob mis a chadw at gyfarfodydd eraill oedd y Cynghorwyr wedi eu hymrwymo tuag atynt.
· Dosbarthwyd y teclynnau codi sbwriel.
· Dywedodd CW nad oedd y bin ger mynedfa Nant y Glyn yn cael ei ddefnyddio cymaint ag o’r blaen ers i Cyngor Gwynedd ei symud. Nid yw’r bin bellach ger llwybr troed y plant ysgol, a credir eu bod yn taflu’r sbwriel ar y llawr yn hytrach na’i gludo i’r bin. Penderfynwyd gofyn i Cyngor Gwynedd a fyddent yn symud y bin yn ôl i’w leoliad gwreiddiol pan byddent yn gosod y safle bws newydd.

· Trafodwyd cynllun datblygu cae’r Eglwys. Penderfynwyd y byddai CW yn mynd a’r cynllun gydag ef, ei ddychwelyd i HJ a fyddai yn ei drafod gyda BJ.

· Trafodwyd Wardeiniaid Parcio Cyngor Gwynedd. Dywedodd RR y byddai yn holi Gwenan o’r Adran Parcio os yw’r Wardeniaid wedi dychwelyd i Lanrug yn dilyn eu hymweliad cyntaf.

· Dywedodd GH ei fod wedi darllen y ddogfen Cynllun Datblygu Gwynedd a oedd yn gofyn am sylwadau’r Cynghorwyr ynglŷn â beth a dybient oedd anghenion datblygu Llanrug a Chwm y Glo dros y pymtheg mlynedd nesaf. Aeth GH drwy bwyntiau yr oedd ef wedi nodi a phenderfynwyd gyda ei sylwadau. Penderfynwyd y byddai’r sylwadau canlynol yn cael eu pasio ‘mlaen i Cyngor Gwynedd:

(i) Bod digon o dai sydd yn addas i deuluoedd eisioes ym mhentref Llanrug mewn cyfnod ble mae’r ysgol gynradd a’r ysgol uwchradd yn llawn.

(ii) Bod prinder o fyngalôs neu gartrefi addas ar gyfer henoed yn y gymuned.

(iii) Bod problemau parcio enbyd ym mhentref Cwm y Glo a fyddai ond yn cael eu gwneud llawer gwaeth pe byddai mwy o ddatblygu yn digwydd yno.
6.
Cae Chwarae Cwm y Glo: Dywedwyd fod y parc yn edrych yn daclus iawn. Dim arall i’w nodi.
7.  Caeau chwarae Llanrug: Nant y Glyn a Glanmeolyn: 
Glanmoelyn: Dywedodd HJ a GH fod Pat McGuinness wedi gwneud gwaith da yn clirio pendraw cae chwarae Glanmoelyn. Cytunwyd i dalu ei anfoneb. Penderfynwyd i gadw llygaid ar y cae cyn symud ymlaen gyda’r prosiect atal llifogydd posib. Roedd Pat McGuinness hefyd wedi torri coeden oedd wedi disgyn yn beryglus yno. Ategwyd bod angen torri nifer o frigau isel a allai fod yn beryglus. Penderfynwyd y byddai HJ a GH yn asesu’r safle ar ôl y Nadolig i weld beth a allai gael ei wneud yno.
Nant y Glyn: Gofynnodd RR os oedd cytundeb wedi ei wneud i wagio’r biniau newydd yn y cae. Cadarnhaodd y Clerc nad oedd wedi ei wneud eto ond y byddai yn dilyn hyn i fyny.

Penderfynwyd i dalu anfoneb GL Jones am £831.84.
8. Llwybrau Cyhoeddus: Dywedodd RhT fod gwyddau yn ei gwneud yn anodd i gerdded ar lwybr cyhoeddus cyfagos. Gan nad oedd y llwybr hwn oddi fewn i’r gymuned hon, penderfynodd RhT y byddai yn cwyno fel unigolyn i Gyngor Gwynedd.
9. Glanhau pentrefi Llanrug a Cwm y Glo: Dim.
10. Cynllunio:


(a) Ceisiadau o’r newydd:

· C11/0959/23/LL: Adeiladu 7 tŷ fforddiadwy – Hen Ysgol Glan Moelyn, Llanrug: Roedd angen cyfarfod safle gyda’r Pensaer a’r Adran Priffyrdd cyn mynegi barn ar y cynllun. Roedd hefyd angen gwybod os oedd angen i’r Cyngor werthu darn o dir ar gyfer y datblygiad. 
· C11/1041/23/LL: Adeiladu Modurdy sengl ar ochr tŷ annedd a chreu mynediad cerbydol newydd a newid ffin cefn yr eiddo – Rhos Wen, Llanrug: Dim Gwrthwynebiad.
· C11/0976/23/LL: Cais ôl-weithredol i gadw newid defnydd festri i uned byw i gynnwys balcony – Capel Mawr, Llanrug: (Roedd y Cyngor hefyd wedi derbyn llythyr yn gwrthwynebu yn gryf i’r datblygiad gan berchenog eiddo gerllaw. Darllenwyd ei sylwadau ef, ac fe’u trafodwyd, ynghŷd â’r cais, cyn penderfynu ar wneud y sylwadau canlynol:) Gwrthwynebu’r cais gan nad yw yn addas i’r rhan yna o’r pentref a’i fod yn effeithio ar fwynderau trigolion tai cyfagos. Penderfynwyd hefyd y byddai’r Cyngor o ran egwyddor, yn gwrthwynebu POB cais ôl weithredol o hyn allan. Penderfynwyd hefyd datgan pryder am ddefnydd achlysurol o’r eiddo a fyddai yn effeithio yn waeth ar drigolion cartrefi cyfagos.
· C11/1089/23/LL: Dymchwel y siop/ciosg, modurdy a swyddfa ac adeiladu siop/ciosg newydd, toiled, derbynfa, gweithdy/canolfan MOT a swyddfa – London Garage, Cwm y Glo: (Dywedodd y Clerc ei bod wedi trafod y cynllun gyda AP a oedd yn gefnogol iawn o’r cais a fyddai yn llesol i drigolion Cwm y Glo) Dim Gwrthwynebiad.
· C11/1078/23/LL: Codi ty newydd a gosod tanc septig – Tir ger Llidiart y Rhos, Llanrug: Gwrthwynebu oherwydd gor ddatblygu’r safle, pryder am y fynedfa i’r safle a phryder y byddai’r datblygiad yn amharu ar ddefnyddwyr llwybr cyhoeddus cyfagos o dan ofal y Cyngor Cymuned. Penderfynwyd hefyd i ofyn wrth y Cyngor a fyddai’r datblygiad, pe byddai yn derbyn caniatâd, yn agor tir amaethyddol i fyny i ddatblygiad yn y dyfodol.
(b) Llythyr gan Mr I Pierce – trafodwyd eisioes fel rhan o 10a uchod.
11.
Cyllideb:
(a)Taliadau:
Cyflog 



101007                    £222.28
Alan Brotheridge
 
101008                    £240.00
Eisteddfod Bentref

101009
         £350.00
Torri Gwair yn Cwm y Glo     101010
         
         £642.00

Eco’r Wyddfa


101011
         £725.00

Cynllun Efe


101012
         £500.00

Alan Brotheridge

101013
         £240.00

DL Owen


101014
         £330.00

JD Roberts: 2009/10

101015
           £55.00

Litterpickers ac Inc

101016
         £125.98

Pat McGuinness

101017
         £220.00

Cemlyn Jones


101018
           £20.00

Menter Fachwen

101019
           £50.00









                  £3,720.26

(b)Derbyniadau: 
Incwm Angladdau £220.
(c) Ceisiadau am gymorth: 

· Y Sefydliad Coffa, Llanrug: Datganodd GH ddiddordeb. Penderfynwyd rhoi £2,100 fel grant am 2011-12.

  (ch) Ffurflen Flynyddol 2010-11:

· Cymeradwywyd y ffurflen. Eglurodd y Clerc fod y ffurflen wedi ei chymeradwyo gan yr Archwilwyr gyda sylwad ei bod wedi ei derbyn a’i harwyddo yn hwyr. Fel a drafodwyd yng nghyfarfod Tachwedd, eglurodd y Clerc for y ffurflen wedi ei gyrru yn hwyr i’r Archwilwyr Allanol oherwydd newid yn y drefn nad oedd wedi ei egluro yn glir ganddynt. Eglurodd y Clerc y byddai’r amserlen yn dynn ofnadwy am 2011-12 yn dilyn newid i’r drefn sydd wedi ei rybuddio gan yr Archwilwyr Allanol eisioes (eitem 15 b vi ar y rhaglen). Bydd angen gorffen y cyfrifon erbyn 30ain o Fehefin o hyn allan. Dywedodd y Clerc y byddai yn gwneud ei gorau i gyfarfod yr amserlen ond ei bod yn rhagweld y bydd yn dasg anodd iawn gan y byddai hyn yn dibynnu ar gallu’r Archwiliwr Mewnol i weithredu oddi fewn i’r amserlen yma gyda phob Cyngor mae’n eu harchwilio.
   (d) Cyllideb Ddrafft 2012-13:
· Cyflwynodd y Clerc gyllideb ddrafft ar gyfer 2012-13. Wedi trafodaeth, fe’th derbyniwyd pe byddai’r praesept yn cael ei newid i £23,500 sef codiad o £2,000 o 2011-12. Cafodd pawb eu hannog i feddwl am newidiadau posib i’r gyllideb a fydd yn cael ei chymeradwyo yng nghyfarfod blynyddol Mai 2012.
     12.
Y Fynwent:  
(a) Diogelwch: Dywedwyd fod Mr Emlyn Jones am drwsio’r giatiau yn fuan yn y flwyddyn newydd.
(b) Cyffredinol: Dywedodd CW fod pobl yn rhoi goleuadau a phob math o bethau eraill ar y beddi. Roedd hyn yn groes i reolau’r fynwent a oedd i’w gweld yn glîr yn y fynwent. Penderfynwyd gyrru nodyn i’r ymgymerwyr yn rhybuddio yn erbyn hyn ac am roddi nodyn yn yr Herald i beidio a gwneud hyn. Penderfynwyd rhoddi nodyn yn Eco’r Wyddfa hefyd, disgwyl ychydig i weld a fyddai hyn wedi cael effaith cyn cysylltu gyda’r teuluoedd penodol i ofyn yn garedig wrthynt am eu tynnu oddi yno.
13. Heddlu: Dim. 

14.
Materion gan y Cynghorwyr: 
· Holodd CW a oedd datblygiad ynglŷn â gosod llinellau dwbl melyn ar hyd Ffordd yr Orsaf. Cadarnhaodd y Clerc nad oedd dim wedi cyrraedd hyd yma ond y byddai yn dilyn hyn i fyny.
15.
     Gohebiaeth:

(a)
Oddi wrth Cyngor Gwynedd:

· Gwasanaeth Trafnidiaeth a Gofal Stryd: Ymateb i’n llythyr am oryrru yn y gymuned a’r ddeiseb: Darllenwyd yr ymateb.
· Uned Polisi Cynllunio: Gofyn barn am y ‘Cynllun Datblygu Lleol ar y Cŷd, Môn a Gwynedd’. (Trafodwyd eisioes yn 5 uchod). Cytunwyd hefyd i ysgrifennu at Mr Dyfed Williams, Pennaeth Iechyd a Diogelwch, Cyngor Gwynedd, yn pryderu am gyflwr safle yr hen Garej Hafod. Mae golwg dychrynllyd ar y ddwy ochr i’r ffordd gyda sbwriel ym mhobman a gordyfiant a chwestiynu hefyd os yw’r safle yn ddiogel os nad yw’r tanciau petrol wedi eu tynnu oddi yno. Byddai copi o’r llythyr hefyd yn cael ei yrru i’r Adran Gynllunio.
· Gwasanaeth Trafnidiaeth a Gofal Stryd: Ymateb i’n llythyr am gais am loches bws ger mynedfa stâd Nant y Glyn. Cytunwyd i’r Clerc arwyddo’r ffurflenni a fyddai yn golygu y byddai’r Cyngor yn derbyn cyfrifoldeb am y safleoedd bws newydd ger mynedfa Nant y Glyn a ger Corlan y Rhos.
· Gwasanaeth Cynllunio: Trawsnewid y Gwasanaeth Cynllunio a Threfn cysylltu drwy Ganolfan Gyswllt Galw Gwynedd. Nodwyd y ddogfen hon a fydd yn fuddiol i’r Clerc ar gyfer cyfathrebu gyda Cyngor Gwynedd.
(b) Eraill:

(i)
Llywodraeth Cymru – Annog barn am newid yn y drefn o roi organau.

(ii)
Anfoneb Gareth Roberts am wneud logo’r Cyngor £75: Cytunwyd i’w thalu.
(iii)
Menter Fachwen – Diolch am y £50 tuag at barti Nadolig yr elusen.

(iv)
Cynulliad Cymru – Ymgynghopriad ar y bil is-ddeddfau Llywodraeth Lleol Cymru.

(v)
Hacker Young: Canlyniad Archwiliad 2010-11: (Gweler eitem 11(ch) uchod).
(vi)
Hacker Young: Hysbyseb o newid yn amserlen archwiliad 2011-12: (Gweler eitem 11(ch) uchod).
17.
Materion Eraill:


Dim
Arwyddwyd: ……………………………………. Dyddiad: ………………………………
Dyddiad y cyfarfod nesaf nôs Fawrth, 17eg o Ionawr 2012, Ysgol Gymuned Cwm y Glo.

